Նոյեմբերի ֆլեշմոբի խնդիրների լուծումներ
Առաջին մակարդակ

1․ Ի՞նչ պատկեր կնկարեիք դատարկ վանդակում։

Խնդիրը լուծել ենք դասարանում/ նկարը սովորողներից մեկի աշխատանքն է/։ 

Երկրորդ դասարանում երկրաչափական պատկերնեը շատ լավ գիտեն, մնում է հասկանանք հաջորդականության սկզբունքը։

Նկարեցին պատկերը, քննարկեցին ու շատ արագ հասկացան։ 

1․ բոլոր շարքերում՝ հորիզոնական, ուղղահայաց,  պետք է երևա երեք երկրաչափական պատկեր։

2․ Մեծ պատկերի մեջ պետք  է երևա փոքր երկրաչափական պատկեր՝ եռանկյունի, քառակուսի, շրջան

3․ Ամեն շարքում պետք է լինի տարբեր գույն՝ կանաչ, դեղին, կապույտ։

Մեզ շատ օգնեց նկարելը։ 

Սեդա Խաչատրյան

Նախ նայում ենք՝ ինչ պատկերներ կան և ինչ գույների: Աղյուսակին նայելով պարզ է , որ ուղղահայաց և հորիզոնական սյունակներում երկրաչափական մեծ պատկերները և գույները չպետք է կրկնվի:

Քանի որ պատկերները երեքն են ՝ շրջան, քառակուսի և եռանկյունի, իսկ գույները՝ կանաչ, դեղին և կապույտ, սկսում ենք նայել: Բաց թողնված վանդակում ուղղահայաց և հորիզնական սյունակներում չկա դեղին պատկեր, գույնը ընտրում ենք դեղին,իսկ հետո նայում ենք, թե որ պատկերը  չկա. չկա շրջանը : Ստացվեց, որ դեղին շրջան պետք է դնենք: Դրանից հետո նայում ենք փոքր պատկերներին, նորից նույն սկզբունքով, տեսնում ենք, որ չկա եռանկյունը, քանի որ փոքրերի դեպքում բոլորը կարմիր է, ստացվում է դեղին շրջան մեջը կարմիր եռանկյուն է:

Գայանե Թորոսյան

Խնդրի պահանջը կարդալուց հետո սկսեցին գտնել օրինաչափություններ՝

1․գույնը

2․մեծ երկրաչափական պատկերը

3․փոքր երկրաչափական պատկերը

Սա առանձնացնելուց հետո միանգամից ասացին, որ մեծ, դեղին, մեջտեղում եռանկյուն շրջանն է պակասում։ Հետո փորձեցինք մենք կազմել այսպիսի խնդիրներ և լուծել։ 

Արմինե Գյոնջյան

Պատասխան՝ դեղին շրջան, մեջը կարմիր եռանկյուն

2․ Ունենք կարմիր, դեղին, կապույտ, կանաչ մատիտներ։ Քանի՞ տարբեր ձևով կարող ենք ներկել երկու վանդակից կազմված այս պատկերը։ 

Այս խնդիրը կարելի է լուծել տարբեր եղանակով։ Կարելի է ամեն մի գույն նշանակել տարբեր թվանշաններով և հաշվել, թե քանի երկնիշ թիվ կարելի է ստանալ։ Այս խնդրում չկա սահմանափակում և կարելի է օգտագործել նույն գույնը, եթե խնդրում լիներ, որ չի կարելի կրկնել գույները, ապա մենք կստանայինք 12 պատկեր։ Քանի որ սահմանափակում չկա, կստանանք 16 պատկեր։ Խնդիրը սովորողներից մի քանիսը նկարելով լուծեցին, մի քանիսն էլ թվանշաններով։

1,2,3,4

11, 12, 13, 14, 21, 22, 23, 24, 31, 32, 33, 34, 41, 42, 43, 44

Լուսինե Պետրոսյան Ռ․
Վերցնում ենք կարմիր, դեղին, կապույտ, կանաչ մատիտներ և հերթով երկու-երկու իրար կողք ենք դնում։ Սկզբում կարմիրը բոլոր գույների հետ, նաև կարմիրը, կարմիրի հետ, ստացվեց 4 ձևով՝ կարմիր-դեղին, կարմիր-կապույտ, կարմիր-կանաչ, կարմիր-կարմիր, հետո դեղինը մյուս գույների հետ, նաև դեղինը, դեղին գույնի հետ, նորից ստացվեց 4 ձևով, հետո կապույտը մյուս գույների հետ, վերջում էլ կանաչը մյուս գույների հետ։ Յուրաքանչյուր գույնը 4 ձևով օգտագործեցինք։ 4+4+4+4=16

16 ձևով կարող ենք ներկել երկու վանդակից կազմված պատկերը։

Անուշ Աթայան

Էլյա Գրիգորյան

Պատասխան՝ 16։
3․  Փայտիկն ունի երկու ծայր։ Քանի՞ ծայր ունեն վեց ու կես փայտիկները։
Խնդիրը լուծել ենք մատիտների օգնությամբ: Վերցրել ենք վեց միանման մատիտ և մեկ կիսատ՝ մաշված, մատիտ, հաշվել ենք ծայրերը, ստացել՝ 14:

Լուսինե Գասպարյան

սկսեցինք հաշվել ամեն մի փայտիկի ծայրերը։

1 փայտն ունի 2 ծայր,

2 փայտն ունեն 4 ծայր,

3 փայտն ունեն 6 ծայր,

4 փայտն ունեն 8 ծայր,

5 փայտն ունեն 10 ծայր,

6 փայտն ունեն 12 ծայր,

Իսկ ահա վերջին կես փայտը նույնպես ունի 2 ծայր, հետևաբար ստացվում է այսպես՝

7x 2 = 14 ծայր։

Կարինե Խառատյան

Խնդիրը սովորողների համար կարդացի։

Սովորողներն իրենց մատիտներով սկսեցին հաշվել, մեկ մատիտն ունի 2 ծայր, երկու մատիտը` 4, երեք մատիտը` 6, չորս մատիտը` 8, հինգ մատիտը` 10, վեց մատիտը` 12։ Երբ հասանք կես փայտիկին (մատիտին), սովորողները չունեին կես մատիտ, սովորողների մի մասը ասաց, որ կես մատիտն ունի մեկ ծայր, մյուս մասն ասաց, որ ունի 2 ծայր։ Կես մատիտ ունեի։ Այդ մատիտը համեմատեցինք սովորողների մատիտների հետ, ու հաշվեցինք, թե վեց ու կես մատիտը քանի ծայր ունի։ Ստացվեց 14։

Մերի Գրիգորյան

Պատասխան՝ 14։
4․ Լիլիթը սկսեց հաշվել 5-ից երեքներով՝ 5, 8, 11, …41: Քանի՞ թիվ արտասանեց Լիլիթը:
Այս խնդիրը երրորդ դասարանցիներն առանց դժվարության կատարեցին։ Ուղղակի լրացրեցին պակասող թվերը՝

5, 8, 11, 14, 17, 20, 23, 26, 29, 32, 35, 38, 41 և հաշվեցին քանակը; Պատասխան՝ 13 թիվ։

Մանուշակ Աբրահամյան
Երեքներով հաշվելու դեպքում կարտասանի 13 թիվ:

     36÷3+1(5-ը      ներառյալ)

Մարինե Մարտիրոսյան

Խնդրի լուծման համար կօգտագործենք word համակարգչային ծրագիրը։ Սովորողները կբացեն ծրագիրը, կսկսեն մուտքագրել թվերը՝ 5,8,11,14,17,․․․41։ Վերջում կսկսենք հաշվել, թե քանի թիվ մուտքագրեցին։ Կստացվի 13 թիվ։
Դիանա Գևորգյան
խնդիրը նկարել ենք Paint-ծրագրով: Գրել ենք 5-ից մինչև 41 թիվը և երեքական հաշվելով գունավորել ենք: Վերջում հաշվել ենք գունավորած թվերը և ստացել 13: 

Մարգարիտ Թամազյան

Պատասխան՝ 13։
5․Արկղում կար 16կգ վարունգ, որի կեսը օգտագործեցին թթուդրիկի համար։ Մնացածի կեսը կերան սովորողները։ Քանի՞ կիլոգրամ վարունգ մնաց արկղի մեջ։
Նկարեցինք  մի արկղ, որի մեջ կար 16կգ վարունգ։ Քննարկեցինք, վերհիշեցինք, թե ինչ էր նշանակում կես /բաժանել երկու հավասար մասերի/։ Պարզեցինք, որ 16 կգ –ի կեսը 8կգ - ն է։ 8 կգ – ն օգտագործեցին թթուդրիկի համար։ Մնացած 8 կգ – ի կեսն էլ սովորողները կերան։ 8 կգ – ի կեսը 4 կգ –ն է։ Արդյունքում մնաց 4 կգ։

Կարինե Մամիկոնյան

16։2=8

8:2=4 կգ

Պատ․՝ 4 կգ

Նաիրուհի Համբարձումյան

16-8=8

 8-4=4

Սաթեն Քարաջյան
Տաթև Թամազյան
Այս խնդիրը առաջինների հետ լուծել ենք խաղալով և նկարելով։ Սեղանին շարել ենք 16 մատիտ։ Երկու սովորող մոտենում են և հերթով վերցնում մատիտները: Արդյունքում յուրաքանչյուրի մոտ եղավ 8 մատիտ։ 

Ամրապնդեցինք նաև զույգ և կենտ թվեր։ Զույգ թվի դեպքում երկուսի մոտ լինում է հավասար քանակով։

Հետո սովորողներից մեկը մատիտները վերցնում նստում է։ Մյուս սովորողի մոտի 8 մատիտները դնում ենք սեղանին։ Գալիս են էլի երկու սովորող և հերթով վերցնում մատիտները։ Արդյունքում յուրաքանչյուրի մոտ լինում է 4 մատիտ։ SՍովորողներից մեկը նստում է 4 մատիտ ձեռքին, իսկ մյուսը 4 մատիտ թողնում է սեղանին: Այսպիսով սեղանին մնում է 4 մատիտ:

Աշխեն Թադևոսյան

Պատասխան՝ 4։
6․  Դասարանում աղջիկներից երեքի աչքերը կապույտ են և հինգինը սև են։ Տղաներից երեքը բարձրահասակ են և ինը միջահասակ են: Ուրիշ սովորող չկա դասարանում։ Քանի՞ սովորող կա այդ դասարանում։
Քանի որ ուրիշ սովորող դասարանում չկա և չկան համընկնումներ, ապա խնդրի լուծումը շատ է հեշտանում. սովորողները միանգամից գումարում են աղջիկների և տղաների քանակը .

3+5=8

3+9=12

8+12=20

Արաքս Հովհաննիսյան

Աղջիկներից երեքի աչքերը կապույտ են և հինգինը սև ուստի դասարանում կա  8 աղջիկ։ 

Տղաներից երեքը բարձրահասակ են և ինը միջահասակ են ուստի դասարանում կա 12 տղա:

Դասարանում կա 8 աղջիկ, 12 տղա միասին 20 սովորող։

Մարի Միքայելյան

Նախ դուրս կբերենք տվյալներ (շատ լավ խնդիր է նկարելու համար, ցանկացած խնդիր նկարելով ավելի լավ են պատկերացնում):

Կապույտ աչքեր-3

Սև աչքեր-5

Բարձրահասակ-3

Միջահասակ-9

 Խնդրում նշվում է, որ ուրիշ սովորող չկա դասարանում։ Մնաց գումարել թվերը և իմանալ սովորողների թիվը՝ 3+5+3+9=20:

Սաթենիկ Սիմոնյան

Պատասխան՝ 20։
7․ Լիլիթն ապրում է 4-րդ հարկում: Բնակարան հասնելու համար նա պետք է բարձրանա 60 աստիճան: Դավիթն ապրում է նույն շենքի 3-րդ հարկում:  Քանի՞ աստիճան է բարձրանում Դավիթն իր բնակարան հասնելու համար։ Աստիճանները սկսվում են առաջին հարկից։ Հարկերի միջև եղած աստիճանների քանակը նույնն է:
Քանի որ խնդիրը 5 տարեկանների համար բարդ էր, խնդրի հետ խաղացել ենք խմբում։ Սովորողներիս հետ հաշվեցինք պարտեզից միջանցք` 11 աստիճան, միջանցքից մեր խումբ` 11 աստիճան, գումարեցինք աստիճանների քանակը իրար, ստացանք 22 աստիճան։ Հետո հաշվեցինք պարտեզից մինչև մեր խումբ աստիճանները միասին, համոզվելու համար, որ ճիշտ թիվ էինք ստացել գումարելով։ Սովորողներիս ցույց տվեցի, որ առաջինից երրորդ հարկ հասնելու համար հաշվել ենք երկու աստիճանաշար, ոչ թե երեք, հարցրեցի, թե առաջինից չորրորդ հասնելու համար քանի՞ աստիճանաշար պիտի հաշվենք։ Իսկ տանը Արևմտյան դպրոցի 3-րդ դասարանում սովորող աղջիկս իմ բացատրելուց հետո, որ առաջինից երկրորդ հարկ հասնելու համար մեկ աստիճանաշար ենք բարձրանում, լուծեց խնդիրը հետևյալ հերթականությամբ։

60։3=20

20×2=40

Զառա Սեդրակյան

Խնդիրը սովորողների հետ քննարկելիս լավ կլինի ուշադրություն դարձել, որ․ 
· կանգնած ենք առաջին հարկում

· առաջին հարկից երկրորդ հարկ հասնելու համար պետք է բարձրանալ որոշ քանակի աստիճան, դեռ չգիտենք, թե քանի։

երկրորդ հարկից երրորդ հարկ հասնելու համար պետք է բարձրանալ նուն քանակի աստիճան, որքան առաջին հարկից երկրորդ հարկ


· երրորդ հարկից չորրորդ հարկ հասնելու համար պետք է բարձրանալ նուն քանակի աստիճան, որքան առաջին հարկից երկրորդ հարկ

Պարզեցինք, որ Լիլիթը չորրորդ հարկ հասնելու համար պետք է բարձրանա այնքան աստիճան, որքան երեք անգամ առաջին հարկից երկրորդ հարկ բարձրանալու համար։ Լիլիթը բարձրացել է 60 աստիճան։ Փորձենք գտնել, թե քանի աստիճան պետք է բարձրանալ առաջին հարկից երկրորդ հարկ հասնելու համար։
Կարող ենք տարբեր ձևերով․

· նկարենք 60 շրջանակ և հավասար բաժանենք երեք մասի՝ ամեն անգամ վերցնենք երեք հատ և մեկական ավելացնենք մասերում։ Վերջացնելուց հետո հաշվենք, թե մեկ մասում քանի հատ եղավ՝ 20
· նկարենք 60 շրջանակ և երեքական խմբավորենք, հետո հաշվենք խմբերի քանակը՝ 20

· առաջին հարկից երկորդ հարկ հասնելու համար աստիճանների քանակը ընտրենք կամայական, օրինակ 5։ Այդ դեպքում մինչև չորրորդ հարկ հասնելու համար պետք կլիներ բարձրանալ երեք հատ 5 աստիճան, կամ 15 աստիճան։ Բայց խնդրի պայմանում ունենք 60 աստիճան։ Ուրեմն մեր վերցրած 5 աստիճանը քիչ է։ Ուրիշ թիվ ընտրենք և նորից փորձենք։ Այսպես, մինչև գտնենք ճիշտ պատասխանը՝ 20։
· երրորդ դասարանցիները կարող են ուղղակի ասել՝ 60։3=20։

Այսպիսով, պարզեցինք, որ առաջինից երկրորդ հարկ հասնելու համար պետք է բարձրանալ 20 աստիճան։ Դավիթը, իր երրորդ հարկի բնակարանը հասնելու համար, պետք է բարձրանա երկու հատ 20 կամ 40 աստիճան;

Գևորգ Հակոբյան

Պատասխան՝ 40։
8․ Թելի քանի՞ կտոր կա նկարում։
 Նկարում կա թելի 3 կտոր։

Մարիամ Մանասյան

Խնդիրը կարող ենք  մի քանի հետաքրքիր տարբերակով լուծել։

Առաջին տարբերակ.

Թելի մի ծայրից գծելով կհասնենք մյուս ծայրը և կհամարակալենք, արդյունքում կտեսնենք, որ ունենք  թելի  3 կտոր։

Երկրորդ տարբերակ.

Քանի որ թելը  2 ծայր ունի, ըստ այդմ կհաշվենք թելերի ծայրերը` 6, որն էլ կբաժանենք երկուսի, արդյունքում կունենանք թելի 3 կտոր։

Անուշ Բարխուդարյան

Նախ կհաշվենք  ծայրերի քանակը՝ 6 ։  Քանի որ թելը ունի երկու ծայր ուստի  նկարում կա թելի 3 կտոր։

Սրբուհի Ներսիսյան
Խնդիրը լուծելիս օգտագործեցինք թելի կտորներ։ Նախ վերցինք թելի մեկ հատված և տեսանք, թե քանի ծայր ունի թելը։ Սովորողները պարզեցին, որ երբ թելը կտրում ենք, թելն ունենում է երկու ծայր։ Այնուհետև անդրադարձանք խնդրին։ Նախ ըստ մեր եզրակացության հաշվեցինք, որ եթե այստեղ կա թելի  6 ծայր, ապա կլինի 3 կտոր թել։ Հետո էլ մատիկով հաշվեցինք նկարի թելի կտորների քանակը։
Մարիամ Խաչատրյան

Պատասխան՝ 3։
9․ Սպիտակ վանդակներից քանի՞սը ներկենք սև, որպեսզի սպիտակ և սև վանդակների քանակը լինի հավասար, տես նկարը

Ընդհանուր կա 12 հատ վանդակ : Նկարի վրա կա 4 սև վանդակ և 8 հատ սպիտակ : Որպեսզի սև և սպիտակ վանդակների քանակը հավասար լինի, պետք է ներկել ևս 2 վանդակ սևով : Կստացվի 6 սպիտակ և 6 սև վանդակ :

Անահիտ Ավագյան

Անի Գրիգորյան
Սովորողների հետ նախ հաշվել ենք վանդակների քանակը՝ 12, որն էլ բաժանել ենք 2 հավասար մասի, այսինքն պետք է ունենանք 6 սպիտակ վանդակ, 6՝ սև, այնուհետև հաշվել ենք սպիտակ վանդակների քանակը՝ 8, փաստորեն 8-ից պետք է սև ներկենք 2 վանդակ։

Լուսինե Բարխուդարյան

Սովորողները շատ արագ հաշվեցին վանդակները և միանգամից հասկացան, որ պետք է ներկեն 2 վարդակը սև։ Այնուհետև հաշվեցին վանդակները և բաժանեցին 2 մասի՝ 12։2=6, ստացվեց, որ 6-ը պետք է լինի սպիտակ, 6-ը՝ սև։

Գոհար Սմբատյան

Պատասխան՝ 2։
10․ Երկու ծառի վրա միասին նստած են 16 ծիտ: Առաջին ծառից 5 ծիտ թռավ երկրորդ ծառի վրա, հետո երկրորդ ծառից 2-ը թռան առաջինի վրա: Արդյունքում երկու ծառի վրա եղան հավասար քանակությամբ ծիտ: Սկզբում քանի՞ ծիտ կար յուրաքանչյուր ծառի վրա:
Սովորողների հետ կկարդանք, կքննարկենք, կառանձնացնենք խնդրի պայմանները։ Ըստ խնդրի պայմանի կվերցնենք 2 այնպիսի թիվ, որոնց գումարը հավասար է 16-ի։ Կգտնենք բոլոր այդ թվերը և քայլ առ քայլ կկատարենք խնդրում նշված քայլերը։ Ճիշտ պատասխան կընդունենք այն թվերի զույգը, որոնք կբավարարեն խնդրում նշված հետևյալ պայմանին.արդյունքում երկու ծառի վրա եղան հավասար քանակությամբ ծիտ: Այսպես` սկսենք օրինակ10 և 6 թվերից

10  6   14   2   13 3

5  11     9  7     7 8

7  9     11 5     9  6

Այսպես բոլոր թվերը մինչև կգտնենք ճիշտ պատասխանը`
11 5  
6  10
8  8
Մարգարիտ Հովնանյան

երկու դատարկ տուփ դրեցինք , այնուհետև գտանք, թե որքան կլինի 16-ի կեսը՝ 8+8։ Հետո սկսեցինք խաղալ։ Մատիտներն անընդհատ դնում- հանում էին սովորողները, էստեղ մի փոքր հուշում արեցի, որ սկսեն լուծել վերջից, այսինքն՝ 2-ը ո՞ր թվին գումարենք, որ 8 ստացվի։ Գտանք, որ 6-ն է, այստեղ էլ հիշեցինք, որ էդ 6-ը էն դեպքում էր ստացվել , երբ 5- թռչուն թռել էր մյուս ծառին։ Էսպես՝ 6+5=11, ուրեմն մի տուփում ստացանք 11, մյուսում՝ 5 մատիտ։
Քրիստինե Հովսեփյան
Պատասխան՝ 11 և 5։
առաջին

